
Шеснаесет претставници на граѓански организации и активисти добија знаење и
вештини што ќе им овозможат да практикуваат граѓанско новинарство. 

  

      

Тие учеа и практикуваа како да препознаат интересна вест која вреди да биде објавена;
како да направат фотографија која на вистинскиот начин ќе ги визуелизира пораките
што сакаат да ги пренесат; ги подобрија знаењата и вештините за употреба на
социјалните медиуми и дискутираа за етичките прашања во практикувањето на
граѓанското новинарство.

  

„Граѓанското новинарство им е добредојдено на професионалните новинари затоа што
во некоја рака ги надополнува во она што го прават“, им рече на учесниците Боби
Христов, новинар на ТВ Телма  и еден од обучувачите. Тој ги поттикна да бидат
креативни во пишувањето и да се обидат да ги гледаат случувањата од перспектива на
публиката.

  

Учесниците изразија задоволство од она што имаа можност да ги слушнат, научат и
практикуваат. Нивната мотивираност за известување ќе ја збогати содржината за која
се известува.

  

Обуката се одржа во МЦМС во Скопје, на 27 и 28 април 2017 година. Учесниците главно
беа од Скопскиот и од Полошкиот регион. Ова е една од активностите планирани со
проектот „ Топ тема на ваша страна “, што МЦМС го спроведува заедно со Телевизија
Телма. Проектот е финансиран од УСАИД. 

http://www.telma.com.mk/
index.php?option=com_content&amp;view=article&amp;id=1849:top-tema-na-vasha-strana&amp;catid=110:programi

